
1.- Equipo de Dinamización da Lingua Galega do noso IES 

COORDINADOR: 

L. Alonso Vidal Conde 

REPRESENTANTES DO PROFESORADO: 
Sonia Puertas Martínez 

Marta Rodríguez Taboada 

Emilio Romero Lorenzo 

Cecilia Novas Garrido 

Maria Brocos Iglesias 

Eduardo Barciela Varela 

REPRESENTANTES DO ALUMNADO: 
Agar Rodríguez Puertas (3 ESO D) 
Nerea Solla González (2 ESO D) 
Lucas Diz Pérez (4 ESO D) 
Iria Moledo Quintela (3 ESO C) 
Lara Montes Montes (3 ESO C) 
Cristian Framil Martínez (4 ESO B) 
Izan Pérez Domínguez (4 ESO B) 
Juan Ignacio Villalba González (4 ESO B) 

REPRESENTANTE DO PAS: 
Lucía Viñas Diz 

2.- ANÁLISE SOCIOLINGÜÍSTICA  

Situación actual do centro. 

A pesar de ser o IES San Paio, con toda probabilidade, o Centro Escolar de Ensino 
Medio de toda a Galiza xeograficamente máis próximo a Portugal, esta situación, 
lonxe de ser aproveitada, apenas inflúe na realidade lingüística do Centro. Certo é 
que o IES San Paio foi o primeiro Instituto de Galiza onde se creou un 
Departamento de Portugués, e que a oferta desta lingua como lingua extranxeira, 
favorece que algunhas actividades, encontros e colaboracións se produzan; mais 
estas parecen a todas luces insuficientes.  

A toma de conciencia desta situación privilexiada, -e tamén das novas perspectivas 
laborais na comarca transfronteiriza, nas que un adecuado dominio da lingua 
galega é útil-, foi unha das liñas de traballo nas que se veñen ocupando diversos 
equipos de Dinamización lingüística do noso Centro desde hai moitos anos. A 
profundización na lingua e cultura galega é unha ferramenta importante que nos 
está dada e que permitiría relacionármonos coa cultura e sociedade que temos a 
pouco máis dun quilómetro de distancia e que forma parte dunha mesma 
Eurocidade 

O último estudo sobre a situación lingüística do Centro ten máis de doce anos e 
neste tempo o  proceso de recuperación de uso do Galego no alumnado parece ter 
minguado significativamente, malia mellorar a súa capacitación linguística. Para 
comprobar talvez este feito, propoñemos desde o EDLG, neste curso, a realización 
dun completo estudo da situación lingüística do Centro. Neste completo estudo 
abarcaremos aspectos como a transmisión xeracional da lingua, ámbitos de uso ou 
consideración da importancia da lingua propia. Os resultados servirán para 
determinar aspectos nos que debemos incidir para unha maior efectividade das 
accións dinamizadoras, así como para establecer o proxecto lingüístico do Centro, 
aínda sen elaborar. 

Situación do Profesorado. 

Temos un profesorado renovado nunha ampla porcentaxe, tras a xubilación e 
traslado de compañeiros e compañeiras que nos teñen acompañado durante moito 
tempo. De procedencia diversa e con media de idade significativamente máis baixa 
que en cursos anteriores, en xeral podemos afirmar que todo se mostra favorábel á 
dinamización da lingua da Galiza. Até o curso anterior puidemos comprobar que  

grande parte do profesorado tende a comunicarse fóra das aulas en Galego co 
alumnado e as familias. 

Especial mención merece o traballo intenso e constante do Equipo de Biblioteca 
que no seu elaborado programa de actividades continúa a normalizar, naturalizar e 
dinamizar a lingua galega. 

Situación do Alumnado. 

A maior parte do alumnado do noso centro procede da zona urbana e periurbana de 
Tui, e é, maioritariamente, castelanfalante. Só algún alumno ou alumna que 
procede de parroquias máis alonxadas do centro ten o galego como lingua inicial, 
malia que son casos moi contados os que a usan no Centro. 

Existe tamén un considerábel número de alumnos e alumnas de orixe sudamericano 
e un número moi significativo de orixe magrebí; algúns deles xa asentados e 
educados aquí desde hai décadas e que pasaron polas etapas de ensino primario. 
Por último, tamén contamos con alumnado de etnia e costumes xitanas. 

O número minguante de alumnos e alumnas galegofalantes -que proceden das 
zonas máis rurais- abandonan a súa lingua unha vez se incorporan ao Centro, 
mantendo toda a comunicación en distintos ámbitos en castelán. Apenas recuperan 
o galego nas conversas co profesorado que se dirixe a eles nesa lingua; feito que 
demostra o sustrato de diglosia existente. 

A alumnado que se expresa en castelán, -que cremos que é a gran maioría e que o 
estudo sociolingüístico que realizaremos este curso poderá confirmarnos-, coñecen 
ben a lingua e mesmo moitos deles teñen fluidez expresiva, mais renuncian ao seu 
uso habitual salvo casos concretos ou durante algún tipo de actividade. 

Polo tanto, a pesar da diversidade do alumnado, este actúa seguindo patróns 
linguísticos similares a outras zonas da Galiza, nos que o castelán funciona como 
lingua formal de interrelación no Centro. 

Canto as actitudes, a pesar de tantos anos de escolarización, continúan a mostrar 
os seus prexuízos e a súa actitude negativa/pasiva para a lingua. O pouco alumnado 
galegofalante non consegue ter a suficiente competencia na súa lingua propia 
inicial porque o ensino recibido non é realmente bilingüe e o número de horas 
dedicados a fortalecer o estudo da lingua propia é bastante inferior ao do adicado 
ao castelán; por exemplo, o  sistema de lecto-escritura sempre comeza en castelán, 
e as lecturas e usos de dicionarios galegos ocupan un lugar moi secundario na súa 
vida académica. 

3.- OBXECTIVOS: 

O obxectivo xeral deste plan é valorizar, dinamizar e fomentar o uso da lingua 
galega entre toda a comunidade educativa, coa participación no proceso de todos 
os membros que a integran: alumnado, profesorado, familias e persoal non 
docente.  

Propoñémonos acadar os seguintes obxectivos específicos nos seguintes ámbitos: 

1.  Da contorna sociolingüística do centro.


1.1.- Valorizar a nosa lingua, crear actitudes positivas cara ao galego e tentar 
acabar cos prexuízos lingüísticos existentes entre a comunidade escolar.  

1.2.- Implicar a todos os sectores e membros do instituto no proceso de 
normalización e no plan dinamizador.  

1.3.- Desenvolver actitudes positivas cara ás distintas linguas maternas e 
erradicar os prexuízos lingüísticos.  

1.4.- Deseñar e coordinar campañas de sensibilización, así como actividades a 
favor da normalización do uso do galego, dirixidas á comunidade educativa no 
seu conxunto ou a un sector determinado, segundo o obxectivo específico que se 
pretenda. 

2. Da situación do profesorado.


2.1.- Facer visible e audible a nosa lingua en todos os contextos posibles como 
sinal de normalidade idiomática: reunións de claustro, consellos, departamentos, 
etc., ou en conferencias, cinema, teatro, atención telefónica, exposicións, 
deportes, música, vídeos, internet, redes sociais, medios de comunicación: 
xornais (NÒS DIARIO), radios, televisión, etc.  

2.2.- Incidir para que as actividades de carácter extracurricular do Centro se 
desenvolvan integramente no noso idioma.  

2.3.- Potenciar o emprego da lingua galega en todo tipo de actividades 
transversais do Centro: Plan lector, Plan TIC, Plan de convivencia, Plan de 
formación, Biblioteca, titorías …  

3. Da situación do alumnado.


3.1.- Favorecer o coñecemento da nosa lingua a aquelas persoas que proveñen de 
fóra da nosa Comunidade para unha máis fácil integración social e cultural. 

3.2.- Potenciar o coñecemento e valoración da cultura e da Historia da Galiza 
comezando pola contorna máis próxima: Tui, Baixo Miño, Portugal. 

3.3.- Potenciar o uso da Lingua Galega nas relacións do alumnado en todos os 
espazos e tempos escolares: períodos de lecer, recreos, aulas, corredores… 

3.4.- Promover o uso activo de ferramentas das tecnoloxías da información e 
comunicación en galego, favorecendo o emprego da nosa lingua nas creacións e 
nos diversos intercambios dixitais. 

3.5.- Ligar o uso do galego aos modos de vida máis actuais e vangardistas, 
vencellándoo co mundo cultural e social actual. 

4. Da situación lingüística do centro.


4.1.- Coñecer cal é a verdadeira realidade lingüística dos membros da 
comunidade educativa a través da realización dunha enquisa completa e 
extensa elaborada polo EDLG e sometida a estudo a tráves de técnicas de 
análise de datos.  

4.2.- Poñer en valor a nosa lingua e promover a utilización do galego por parte 
daqueles membros da comunidade escolar que, coñecendo a nosa lingua, non a 
usan habitualmente como idioma vehicular no instituto, e facilitarlles aos demais 
a súa incorporación ao uso da mesma tanto nas súas aulas como na vida cotiá.  

4.3.- Promover o inicio do uso da lingua galega por parte daqueles membros da 
comunidade educativa que non teñen o galego como a súa lingua habitual.  

4.4.- Potenciar o mellor coñecemento da lingua galega para o seu emprego 
correcto, tanto a nivel oral como escrito, como sinal de prestixio.  

4.5.- Solicitar das ANPAS o emprego do galego como lingua vehicular, 
fundamentalmente nos escritos que envían ás familias ou á prensa. 

4.6.- Axudar aos integrantes do centro a resolver calquera dúbida relacionada co 
uso do idioma. Dar a coñecer diverso material audiovisual e informático en 
galego: tradutores, correctores, páxinas web relacionadas coa nosa lingua e 
cultura, blogs, curtas… 

4.- PROPOSTA DE ACTIVIDADES: 

Permanentes: 

๏ Novo espazo do EDLG na web do centro. 

๏ Novo perfil do EDNL no Instagram. 

๏ Creación dunha canle de YouTube onde se recollan a elaboración de vídeos e difusión 
de actos do IES, aportacións literarias, Booktrailers… relacionadas coa dinamización 
lingüística.  

๏ Creación dun perfil de TikTok.  

๏ Manter as redes sociais anteriormente descritas. 

๏ Manter un taboleiro de dinamización lingüística para: 
- informar sobre actividades relacionadas coa lingua galega 
- prensa (situación sociolingüística, educación, persoeiros/as),  
- Espazo de humor 
- Concursos, premios… 
- Cartaces das campañas realizadas desde o EDLG e de actividades a realizar. 

๏ Material bibliográfico:  Colaboración no Plan Lector de centro e coa Biblioteca. 

๏ Material audiovisual: Creación de material pola comunidade educativa.  

๏ Asesoramento lingüístico do EDLG: axudas lingüísticas aos departamentos, á 
biblioteca e ao profesorado  para supervisión e corrección de textos. 

๏ Creación dunha revista dixital, da que se tentará imprimir algúns exemplares 

๏ Colaboración coa Radio Escolar do Centro e coa Radio Municipal de Tui. 

Campañas e concursos: 

๏ Campaña Reto “5 días en galego”, presentado o día 1 de outubro (Día do 
Orgullo Neofalante) e para desenvolver durante o Segundo Trimestre. Dirixido 
fundamentalmente ao alumnado e na que as persoas incritas se comprometen a usar 
exclusivamente a lingua galega durante cinco días. Teremos chapas identificativas e 
premios para as persoas participantes. 

๏ Campaña “Primeiro en Galego”. Para PAS, Profesorado e Equipo Directivo. 
Tentaremos que a través desta campaña se adquira o compromiso de ser o Galego a 
primeira lingua na que se dirixan a outras persoas, alumnado, familias, nas titorías ou 
reunións, e ao público en xeral. A realizar durante o primeiro trimestre. 

๏ Novembro: mes da ciencia na biblioteca en galego, en colaboración coa Biblioteca e os 
departamentos de Ciencias do Centro. 

๏ Concurso para deseño do logo do Equipo de Dinamización da Lingua Galega do IES San 
Paio. Aberto á participación de toda a comunidade educativa. Pediremos a 
colaboración do Departamento de Artes Plásticas. Daremos un premio para o logo 
gañador e para o alumnado participante. 

๏ Concurso de TikTok en Galego. Usaremos o perfil de TikTok do EDLG. A realizar 
durante o terceiro trimestre. 

๏ Concurso para a creación de imaxe corporativa da EDLG para camisolas. Campaña en 
colaboración co Departamento de Artes Plásticas do Centro. Coa imaxe gañadora, 
fabricaremos camisolas que será usadas polos membros do EDLG en actos, 
entregadas como premios en concurso, e mesmo usadas en actividades deportivas ou 
culturais extraescolares, como elemento identificativo do Centro. Campaña 
desenvolvida durante o segundo trimestre. 

๏ Campaña "Dándolle a chapa" . Concurso e/ou obradoiro de creación de chapas con 
frases en galego a prol do seu uso cotiá. 

๏ Contornas cercanas: Concurso de fotografía de lugares interesantes dos barrios ou 
zonas onde vive a xente da nosa comunidade educativa (tamén para familias e PAS). 
Título da foto + descripción do lugar + comentario personal. Faremos unha exposición 
co material aportado, que será recollido na Revista dixital do EDLG. 

๏ Correlingua 2024. Participación na tradicional actividade. 

๏ Certame literario de micro-relatos. 

๏ Campaña “Todas as linguas son un tesouro”. Faremos un vídeo onde distintos alumnos 
e alumnas de linguas maternas diversas do noso Centro recitan  xuntos un poema de 
Manuel María. Segundo trimestre. 

Accións culturais obradoiros, encontros… 

๏ Visita de Estudo a Lisboa. Actividade tradicional no Centro, en colaboración co Dep. de 
Matemática (3 ESO). 

๏ Visita de estudo á Illa de San Simón, en colaboración co Departamento de Lingua 
Galega e coa Biblioteca. 

๏ Viaxe-Roteiro RIBADAVIA-AQUIS QUERQUENNIS -BANDE-CELANOVA - COUTO MISTO. 
En colaboración coa Biblioteca e cos Departamentos de L. Galega e Historia. 

๏ Roteiro do Sr. Afranio (4 ESO). En colaboración co Departamento de Historia. 

๏ Starlight na Illa de Sálvora. Asistiremos a unha xornada de descubrimento desta Illa 
do Parque natural, visitaremos o lugar exacto do famoso naufraxio do 2 de Xaneiro de 
1921. E asistiremos, se o tempo o permitir, a unha sesión de observación nocturna de 
estrelas. Previamente á visita proxectaremos o filme “A Illa das mentiras”.  

๏ Obradoiro de teatro con representación en colaboración coa Biblioteca.  

๏ Obradoiro de Regueifas (participación no concurso) 1-ESO. 

๏ Colaboración coa Biblioteca do IES nas visitas ás residencias de maiores e Galiña azul 
(2/3 veces no curso): contadas, música tradicional, poesías. 

๏ Xogo de orientación no patio do IES en colaboración co Dto. de E.F. 

๏ Xornada de convívio coa Escola Secundária de Valença. En colaboración co 
Departamento de Portugués. 

๏ Colaboración coa Biblioteca do IES nalgunha actividade coa biblioteca de Valença 
(Eurocidade) 

๏ Radio escolar - recreos. En colaboración co Equipo de Radio Escolar. 

๏ Asistencia a representación teatral “Almas na Gloria: Don Paco”, de Avelaiña Teatro. 
En colabaración co EDLG do IES Indalecio Pérez Tizón. 

๏ Recreos- obradoiro de recetas típicas en galego (aproveitando a cociña da biblioteca). 

๏ Acción exterior: Análise do compromiso normalizador do Concello de Tui e outras 
institucións. Propugnaremos accións normalizadoras en campos da nosa contorna, 
enviado cartas e suxestións aos organismos pertinentes (Toponimía, cartaces, 
anuncios, etc…) 

๏ Teatro Almas na gloria de Avelainha teatro, sobre Fernández Del Riego, en 
colaboración co EDLG do Indalecio Pérez. 

๏ Celso Emilio noutras línguas. Video plurinlíngüe sobre este poema, recitado por 
alumnado non galego do centro nas suas linguas maternas. 

Conmemoracións: 
๏ 19 SETEMBRO: Uso das linguas cooficiais no Congreso de Deputados español. 

๏ 26 SETEMBRO: Día europeo das LINGUAS DO MUNDO MINORIZADAS. Cartaces e xogo 
interactivo. 

๏ 1 OUTUBRO: Día do Orgullo Neofalante. Cartaces para ese día e presentación da 
campaña “Reto: 5 días en Galego” que desenvolveremos no comezo do segundo 
trimestre. 

๏ 16 OUTUBRO: Día das Escritoras. Colaboración coa Biblioteca. 

๏ NOVEMBRO: Samaín- Concurso de contadas de relatos de medo. Colaboración coa 
Biblioteca. Primeiro trimestre. 

๏ Gamificación-xogo de escapismo: O misterio do Castro. En colaboración co 
Departamento de Matemática. Final do primeiro trimestre. 

๏ 3 NOVEMBRO: Celebración do Día do lector e da lectura: podcast / Radio. Colaboración 
coa Biblioteca. 

๏ A Candeloria “O día no que casan os paxaros”. Haikus de amor. Concurso. 

๏ Entroido: Doces de entroido (filloas, orellas, rosquillas…). Colaboración coa Biblioteca. 

๏ Os maios. Elaboración de coplas, en colaboración cos departamentos de Linguas. 

๏ 5 MAIO: Día Mundial da Língua Portuguesa. Actividade a determinar, en colaboración 
co Departamento de Portugués. 

๏ 17 MAIO: Letras Galegas. Luisa Villalta. Comemoración en colaboración co 
Departamento de Lingua e Literatura Galegas. Tentaremos facer un programa de 
actividades para os distintos niveis unindo as dúas datas conmemorativas de Maio: Dia 
da Língua Portuguesa+Día das letras Galegas. 

๏ Día de Rosalía. Visita á Casa-Museo. 

๏ "Cambiamos o xogo". Xornadas de xogos en galego. No recreo. Versionando xogos de 
mesa e creación de pasatempos. 

๏ Charla coloquio co Profesor Carlos Callón, autor do “Libro Negro da Língua Galega”, 
que nos falará da historia de represión contra a nosa língua e da súa fortaleza e 
capacidade de resiliencia. 

๏ Chala coloquio coa xornalista e escritora Sara Vila, gañadora do último premio de 
novela Blanco Amor e que xa estivera, cando alumna de ESO do IES das Neves, no noso 
Centro representando unha obra de teatro escolar. 

๏ Visita/ Obradoiro /contada… con Nuria Vil e/ou Dúas gamberras, para día da Igualdade. 

๏ Visita/ Obradoiro /contada con Zënzar (https://zenzar.info/musica-e-lingua/) 

๏ Campaña “As nosas mulleres”. Coa participación de Priscila Retamozo. Visibilizar 
mulleres galegas de ámbitos variados que desenvolven a súa actividade en galego, 
dándolle normalidade ao uso da lingua. 

๏ 10 XUÑO: Día de Camões e das Comunidades portuguesas. Actividade a determinar. 

๏ Actuación en direto de un grupo ou banda de rock para o alumnado. Final de curso. 

5.- Plan de Avaliación - Memoria 

Avaliación do Proxecto 
Avaliaremos o Plan do EDLG a través de procedementos formais: 

๏ Nas reunións do equipo de EDLG, nas que se revisan a consecución dos obxectivos. 

๏ Cunha memoria final na que se fai unha avaliación xeral do proxecto. 

๏ Cunha enquisa no propio blog no que os participantes valoran o proxecto e tamén 
poden facer unha valoración do equipo.  

E mediante procedementos informais: 

๏ A través do número de participación nas actividades realizadas e do nivel de 
colaboración coas institucións da contorna. 

๏ A través das visitas, comentarios e suxestións de toda a comunidade ao blog e redes 
sociais do EDLG. 

Avaliación do equipo 
๏ Por parte dos participantes nas actividades, cunha enquisa, par coñecer o nivel de 

satisfación e proposas de mellora. 

๏ Por parte dos propio equipo, nas preceptivas reunións, valorando o traballo realizado. 

 En Tui a 2 de Decembro de 2023 

  
             O profesor coordinador do EDLG         Visto e Prace: 

  L. Alonso Vidal Conde                Blanca Puente Pérez 
               (Directora do IES San Paio)

